
Para se të kthehem kah viti që kaloi, dëshiroj t’i uroj të gjithëve në Maqedoni- një shtet 
që unë dhe familja ime e përjetojmë si vendin tonë- lumturi dhe prosperitet në Vitin e Ri 
2008.   
 
Viti 2007 ishte i rëndësishëm për Maqedoninë, një vit i sfidave që ishin para dhe që u 
përballuan.  Filloi qetë mirëpo kulmoi me progres të konsiderueshëm në drejtim të 
integrimeve evro-atlantike, posaçërisht NATO integrimeve.  Maqedonia ishte nikoqire e 
Forumit të NATO-s, miratoi ligj liberal për të drejtat fetare, intensifikoi përpjekjet kundër 
trafikimit, vazhdoi me implementimin e Marrëveshjes Kornizë- duke mbajtur në binarë 
procesin e decentralizimit- dhe ariti progres kuptimplot në implementimin e Marrëveshjes 
të 29 Majit dhe reformave të tjera për antarsim në NATO.  Edhe pse gjatë rrugës kishte 
xhunga, në përmbyllje të vitit mendoj se vendi mund të krenohet me rezultatet e arritura. 
 
Asnjë prej këtyre rezultateve nuk do të kishte qenë i mundur po mos vendosnin liderët 
politik të punojnë së bashku për të mirën e të gjithëve dhe të respektojnë mandatin e 
votuesve.  Në muajt e fundit, pamë sa progres mund të arrihet kur liderët politik i lanë 
anash dallimet partiake për të pasur rezultate mbi çështje me rëndësi të madhe për vendin.  
Kompletimi i këshillit gjyqsor, progresi në implementimin e reformave tjera gjyqsore, 
ligji për prokurorin publik, marrëveshja për ligjet për të cilat nevojitet principi i 
Badinterit, dhe zgjedhja e 22 nga 38 shefa të policisë në vend janë vetëm disa shembuj 
për suksesin që mund të arrihet nëse anashkalohen vijat partiake.  Është shumë me 
rëndësi që në muajt e ardhshëm këto suksese të përforcohen dhe të vazhdohet me frymën 
e kompromisit konstruktiv dhe vrullit pozitiv që u çfaqën në javët e fundit të vitit 2007. 
 
Anketat tregojnë se pjesa dërmuese e qytetarëve të Maqedonisë mbështesin antarsimin në 
NATO.  Ky qëllim do të jetë i arritshëm në vitin 2008 poqë se kjo frymë e bashkëpunimit 
dhe e orientuar kah arritjet, vazhdon.  Takimet e fundit të liderëve demonstrojnë 
gatishmëri për të punuar së bashku dhe kapacitet për të arritur rezultate nëpërmjet 
bashkëpunimit, që nuk ishin evidente më herët në këtë vit.  Qytetarët- të cilët tani i shohin 
liderët politik si bashkëpunojnë për të zmadhuar byrekun në vend se të zihen për atë se 
kush e ka pjekur byrekun apo pjesa e cilit është më e madhe- pozitivisht kanë reaguar për 
bashkimin e partive në këtë moment të rëndësishëm për vendin. 
 
Nuk ka dyshim se edhe më tej do të ketë mospajtime politike, siç ka në çdo demokraci e 
cila funksionon, mirëpo liderët nuk duhet të lejojnë që këto mospajtime ta nxjerrin jashtë 
binarëve progresin e vendit tash kur ai i bën hapat e fundit kah samiti i NATO-s në 
Bukuresht.  Tash më shumë se gjithmonë vendi duhet të bashkohet dhe të prezantohet si 
kandidati më i fortë për antarsim.   
 
Jam optimiste për vitin 2008.  Nuk ka dyshim se vendi ka përpara mundësi të artë; siç 
ndodh në të shumtën e rasteve, parapërgatitja dhe zelli do të përcaktojnë nëse vendi do të 
shfrytëzojë mundësinë që ka para.  Kriteret për antarsim në NATO janë të qarta, ka pasur 



progres të fuqishëm në përmbushjen e tyre, dhe tani përpjekjet e fundit të të gjithë 
liderëve politik duhet të përqëndrohen në shpierjen e vendit drejt finishit për të plotësuar 
mandatin që votuesit ua kanë dhënë.  Populli në Maqedoni nuk meriton asgje më pak se 
kjo.   
 


